
Rezime/Abstract

Područje istraživanja u ovom radu odnosi se na značaj uvođenja i primjene sistema internih kontrola u djelovanju
nevladinih organizacija kao i njihov uticaj na obezbjeđenje dugoročne finansijske održivosti. Predmet istraživanja u ovom
radu bazira se na analizi, kritičkom osvrtu i projekciji funkcionisanja sistema internih kontrola u nevladinim organizacijama
na području Bosne i Hercegovine. Posebna pažnja je usmjerena na ispitivanje trenutnog stanja u vezi primjene sistema
internih kontrola u nevladinim organizacijama na području Bosne i Hercegovine. Efikasan sistem internih kontrola treba
biti, u konačnici, prioritetan cilj menadžmenta nevladinih organizacija. Istraživanje obuhvata uzorak od 203 nevladine
organizacije u okviru koga je ispitivana postojanost i primjena sistema internih kontrola u nevladinim organizacijama na
području Bosne i Hercegovine kao i analiza najčešćih slabosti uspostavljenih sistema internih kontrola. Pored toga,
ispitivan je značaj obezbjeđenja kvalitete djelovanja nevladinih organizacija putem stvaranja okruženja koje će obezbijediti
transparentne finansijske izvještaje i transparentan rad. Na osnovu stavova donatorskih organizacija analiziran je uticaj
primjene sistema internih kontrola na obezbjeđenje dugoročne finansijske održivosti. Analiza rezultata istraživanja stavova
donatorskih organizacija je pokazala da uvođenje sistema interne kontrole u svrhu povećanja kvalitete djelovanja može
uticati na povećanje donacija od strane donatora, odnosno obezbjeđenje dugoročne finansijske održivosti nevladinih
organizacija. Ključne riječi: Interna kontrola, nevladine organizacije, donatori/finansijeri, Zakon Sarbanes-Oxley.

